Հ Ի Մ Ն Ա Վ Ո Ր ՈՒ Մ
«ԷՆԵՐԳԵՏԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ» ԷՆԵՐԳԱԿԱՐԳԱԲԵՐՈՒՄ» ՄԱՍՆԱՃՅՈՒՂԻ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ, ԳՈՒՅՔ ԱՄՐԱՑՆԵԼՈՒ, ԳՈՒՅՔ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի 

Հայաստանի Հանրապետության տարածքային կառավարման և ենթակառուցվածքների նախարարության «Էներգետիկայի գիտահետազոտական ինստիտուտ» փակ բաժնետիրական ընկերության» էներգակարգաբերում» մասնաճյուղն՝ (այսուհետ՝ Ընկերություն 1) իր գործունեությունն իրականացնում է վերջինիս սեփականության իրավունքով պատկանող ք․ Երևան, Արաբկիր Այգեձորի փողոց 67 հասցեում (այսուհետ՝ Գույք 1)։ 
«Տարածքներ հետ վերցնելու և ամրացնելու մասին» ՀՀ կառավարության 2023 թվականի N 2156-Ա որոշմամբ ՀՀ հակակոռուպցիոն կոմիտեին է ամրացվել քաղաք Երևան, Արաբկիր, Այգեձորի փողոց 67 հասցեում գտնվող վարչաարտադրական շինության 2-րդ հարկը՝ ընդհանուր 656,5 քառ․ մետր մակերեսով տարածքը, որտեղ տեղակայված են Կոմիտեի երկու քննչական ստորաբաժանումներ, տեղում կառուցված են վերջիններիս աշխատանքային առանձնահատկություններից բխող համապատասխան ենթակառուցվածքները (կապ, սերվերային տնտեսություն, էլեկտրամատակարարման ու ջեռուցման առանձին համակարգեր և այլն)։  
ՀՀ հակակոռուպցիոն կոմիտեն համապատասխան գրութամբ տեղեկացրել է, որ  ներկա պահին ընթացող կառուցվածքային բարեփոխումների ու կադրային համալրումների համատեքստում ակնհայտորեն ծանրաբեռնվել են կառույցին ամրակցված վարչական շենքերը, բարդություններ են ստեղծվել օպերատիվ–հետախուզական և քննչական ստորաբաժանումների բնականոն գործունեության կազմակերպման համար ու ձևավորվել է հրատապ լուծումներ գտնելու անհրաժեշտություն՝ տեղեկացնելով նաև, որ ձեռնարկվելիք շինարարական աշխատանքների արդյունքում կապահովվի հատկացված հարկաբաժինների ու բակային հատվածի պատշաճ առանձնացումը և որևէ կերպ չի խաթարվի տարածքում գործող այլ կառույցի աշխատանքը՝ շենքի կենտրոնական մուտքին հարող բակային տարածքից և նույն այդ մուտքով շինության առաջին ու երրորդ հարկերից օգտվելու հնարավորությամբ՝ միաժամանակ աջակելով հիշյալ շինության 4-րդ հարկը (հիմնականում զբաղեցված է դահլիճային ու լաբորատոր մակերեսներով) և կողային մուտքին հարող բակային հատվածը (որպես ավտոկայանատեղի) ՀՀ հակակոռուպցիոն կոմիտեին տրամադրելու հարցում՝ կից տրամադրելով նաև վերջինիս ամրացման առաջարկվող հատվածի հատակագծերը։
Ներկայացված նախագծով առաջարկվում է 
- Ընկերության սեփականության իրավունքով պատկանող ք․ Երևան, Արաբկիր Այգեձորի փողոց 67 հասցեում գտնվող 0,331 հեկտար մակերեսով ընդհանուր բաժնային սեփականություն հանդիսաոց հողամասը և դրա վրա գտնվող 2185,74 քառ․ մետր մակերեսով շենք-շինությունները կանոնադրական կապիտալի նվազեցման ճանապարհով հետ վերցնել ընկերությունից, հաշվառել որպես Հայաստանի Հանրապետության սեփականություն՝ մի մասն (4-րդ հարկ) ամրացնելով ՀՀ հակակոռուպցիոն կոմիտեին, իսկ մյուս մասը (3-րդ հարկ և օժանդակ շինություններ) Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտեին) հետագայում անհատույց անժամկետ օգտագործման իրավունքով տրամադրելով Ընկերությանը,
- Կոմիտեին ամրացված Հայաստանի Հանրապետության սեփականություն հանդիսացող ք․ Երևան, Արաբկիր Այգեձորի փողոց 67/3 հասցեում գտնվող 494,2 քառ․ մետր մակերեսով արտադրական մասնաճյուղը (շինության 1-ին հարկ) անհատույց անժամկետ օգտագործման իրավունքով տրամադրելով Ընկերությանը, 
- Կոմիտեին ամրացված Հայաստանի Հանրապետության սեփականություն հանդիսացող ք․ Երևան, Արաբկիր Այգեձորի փողոց 67/4 հասցեում գտնվող 70.3 քառ․ մետր մակերեսով ավտոտնակը հետ վերցնել և նույնպես ամրացնել Հայաստանի Հանրապետության հակակոռուպցիոն կոմիտեին։
[bookmark: _GoBack]Ըստ ՀՀ հակակոռուպցիոն կոմիտեն կողմից տրամադրված տեղեկատվության վերջինիս ամրացվող գույքի պահպանման ծախսերի հաշվարկն ըստ  ՀՀ կառավարության կողմից սահմանված նորմատիվների՝ տարեկան կազմում է շուրջ 15.0 մլն դրամ: Հաշվի առնելով այն հանգամանքը, որ նշված տարածքը ՀՀ հակակոռուպցիոն կոմիտեին (այսուհետ՝ Կոմիտե) հանձնելուց հետո այնտեղ իրականացվելու է վերանորոգում, և, ըստ այդմ, այն կշահագործվի ամիսներ անց, ապա նախատեսվում է 2026 թվականի պահպանման ծախսերն իրականացնել Կոմիտեի միջոցների հաշվին: Տարածքի վերանորոգման ծախսերն, ըստ ՀՀ քաղաքաշինության կոմիտեի կողմից տրված խոշորացված ծախսերի հաշվարկի, կազմում է 72.4 մլն դրամ, որի ֆինանսավորումն ակնկալվում է ՀՀ պետական բյուջեից:
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Նախագծի ընդունման արդյունքում հնարավորություն կստեղծվի Ընկերության սեփականություն հանդիսացող գույքը հաշվառել ՀՀ սեփականություն և դրա մի մասը տնօրինել պետության կարիքների համար, որը բխում է ՀՀ կառավարության 2021-2026թթ. ծրագրի պահանջներից։ 
«Էներգետիկայի գիտահետազոտական ինստիտուտ» փակ բաժնետիրական ընկերության» էներգակարգաբերում» մասնաճյուղի կանոնադրական կապիտալը նվազեցնելու, գույք հետ վերցնելու, գույք ամրացնելու, գույք անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




